
GIPUZKOAKO LURRALDE HISTORIKOKO XEDAPEN OROKORRAK

GIPUZKOAKO FORU ALDUNDIA

OGASUN ETA FINANTZA DEPARTAMENTUA

168/2022 Foru Agindua, martxoaren 17koa, atzerrian kokatuta dauden ondasun eta 
eskubideei buruz informatzeko erabili beharreko 720 aitorpen eredua eta eredu honen 

aurkezpen modua eta diseinu logikoak onartzen dituena.

Martxoaren 8ko 2/2005 Foru Arau Orokorrak, Gipuzkoako lurralde historikoaren Zergen 
Foru Arau Orokorrak, hamaikagarren xedapen gehigarrian atzerrian kokatuta dauden 
ondasun eta eskubideei buruz informatzeko betebeharra ezarri zuen.

47/2013 Foru Dekretuaren bidez onartutako zenbait zerga betebehar formal garatzen 
dituen Erregelamenduak 53., 54., 69. eta 70. artikuluetan definitzen ditu, besteak beste, 
zergapekoak, aitorpena egiteko betebeharra sortzen duten kasuak eta aitorpenaren 
edukia.

Abenduaren 19ko 1094/2013 Foru Aginduak, atzerrian kokatuta dauden ondasun eta 
eskubideei buruz informatzeko erabili beharreko 720 aitorpen eredua eta eredu horren 
aurkezpen moduak eta diseinu logikoak onartu eta 190 eredua aldatzen duenak, 
informazioa emateko obligazio hori betetzeko eredua onartu zuen.

Urriaren 5eko 12/2021 Foru Dekretuak, Zergen Foru Arau Orokorra garatzeko 
erregelamendu jakin batzuk aldatzen dituenak, hainbat aldaketa sartu ditu 
erregelamendu horretan eta, bereziki, aipatutako 53., 54., 69. eta 70. artikuluetan.  

Lehenik eta behin, informazioa emateko betebeharraren maiztasuna aldatu du, eta ezarri 
du, ondasun higiezinen kasuan izan ezik, urtero atzerriko ondasun eta eskubide guztien 
berri eman beharko dela, kategoriaren arabera taldekatuta, betiere kategoria bakoitzeko 
50.000 euroko atalasea gainditzen bada. Informazioa ematea ondasun higiezinei eta 
haien gaineko eskubideei buruzkoa bakarrik denean, aurreko erregelari eutsiko zaio, eta 
hurrengo urteetan aitorpena egiteko betebeharra egongo da soilik baldin eta ondasun eta 
eskubide horiek 20.000 eurotik gorako balio gehikuntza badute azken aitorpena 
aurkeztea eragin zuenaren aldean, salbu eta urte horretan zergadunak beste edozein 
ondasun kategoriari buruzko informazioa emateko betebeharra badu; kasu horretan, 
ondasun higiezinei edo haien gaineko eskubideei buruzko informazioa ere eman beharko 

du, nahiz eta 20.000 eurotik gorako balio gehikuntza egon ez arren.         

Bigarrenik, foru dekretuak aldatu egin du atzerriko ondasun eta eskubideei buruzko 
informazioa eman eta, beraz, 720 eredua aurkezteko obligazioa betetzeko epea. 
Aurrerantzean, epe hori apirilaren 1etik ekainaren 30era bitartekoa izango da.          

Hirugarrenik, foru dekretuak argitu duenez, urteko informazio aitorpena aurkezteko 
betebeharraren ondorioetarako, moneta birtualei dagokienez, moneta birtual guztien 
balio bateratuak izan beharko du 50.000 eurotik gorakoa.               

Bestetik, lehendabiziko 720 eredua onartu zenetik zortzi urte igaro direnez, eta Foru 
Zerga Administrazioarekin bitarteko elektronikoen bidez harremanetan jartzeko 
betebeharra arautzen duen esparruak bilakaera izan duenez, gomendagarria da 720 
eredua internet bidez aurkezteko moduari buruzko artikulua eguneratzea eta haren 
edukia gainerako informazio ereduekin homogeneizatzea.

Aldaketa horiek guztiak sartzeko, komenigarria da 720 eredua eta haren aurkezpen 
moduak eta diseinu logikoak arautzeko foru agindu berri bat onartzea.

Honenbestez, hau

XEDATZEN DUT

1. artikulua.    720 eredua onartzea.

Bat.    Onarturik geratzen da 720 eredua, «Atzerrian kokatuta dauden ondasun eta 
eskubideei buruzko aitorpen informatiboa» izenekoa, foru agindu honetan I. eranskin 
gisa jasotzen dena.

Bi.    Onarturik geratzen dira 720 eredua bitarteko elektronikoz aurkezteko sortzen diren 
fitxategiek bete behar dituzten diseinu logikoak, foru agindu honetan II. eranskin gisa 
ageri direnak.   

2. artikulua.    720 eredua aurkeztera behartuak.

720 eredua aurkeztera behartuta daude pertsona fisko eta juridikoak, pertsona edo 
entitate ez-egoiliarren establezimendu iraunkorrak eta Gipuzkoako Zergei buruzko 
martxoaren 8ko 2/2005 Foru Arau Orokorraren 35.3 artikuluan aipatzen diren entitateak, 
baldin eta obligazio hori badatorkie Zerga betebehar formal jakin batzuk garatzen dituen 
Erregelamenduak, abenduaren 17ko 47/2013 Foru Dekretuaren bidez onartuak 
(aurrerantzean zerga betebehar formal jakin batzuk garatzen dituen erregelamendua) 
53., 54., 69. eta 70. artikuluetan ezarritakoarengatik.

Zehazki, kasu hauetako batean daudenean aurkeztu beharko dute zergapeko horiek 720 
eredua:     

a)    Baldin eta, titular, ordezkari, baimendun, onuradun, xedatze-ahalmenak dituen 
pertsona edo entitate izanik, edo kapitalen zuriketa eta terrorismoaren finantzaketa 
prebenitzeko apirilaren 28ko 10/2010 Legearen 4. artikuluko 2. apartatuan definitutako 
titular erreal gisa, behartuta badaude atzerrian kokatuta dauden finantza-entitateetako 

kontuei buruzko informatzera, Gipuzkoako Lurralde Historikoko zerga betebehar formal 
jakin batzuk garatzen dituen Erregelamenduko 53. artikuluan xedatutakoaren arabera, 
artikulu horretako 4. apartatuan aurreikusitako salbuespenak kontuan hartuta.              

b)    Baldin eta, Gipuzkoako Lurralde Historikoko zerga betebehar formal jakin batzuk 
garatzen dituen Erregelamenduko 54. artikuluko 1., 2. eta 6. apartatuetan 
xedatutakoaren arabera, eta artikulu horretako 5. apartatuan jasotzen diren 
salbuespenak kontuan hartuta, haien titulartasunpean edo apirilaren 28ko 10/2010 
Legearen 4. artikuluko 2. apartatuan definitutako titulartasun errealarenpean, atzerrian 
kokatuta dauden ondasun edo eskubide hauek baldin badituzte: edozein motatako 
entitate juridikoetan parte hartzea adierazten duten balore edo eskubideak, kapital 
propioak hirugarrenei lagatzea adierazten duten baloreak, edo edozein tresna juridikori 
kudeaketarako edo administraziorako emandako baloreak, fideikomisoei eta trustei edo 
ondare masei emandakoak barne, baldin eta, halakoek nortasun juridikorik izan ez arren, 
trafiko ekonomikoan jardun badezakete.

c)    Baldin eta, Gipuzkoako Lurralde Historikoko zerga betebehar formal jakin batzuk 
garatzen dituen Erregelamenduko 54. artikuluaren 3. eta 6. apartatuetan xedatutakoaren 
arabera, eta artikulu horretako 5. apartatuan aurreikusitako salbuespenak kontuan 
hartuta, haien titulartasunpean edo apirilaren 28ko 10/2010 Legearen 4. artikuluko 2. 
apartatuan definitutako titulartasun errealarenpean, atzerrian kokatutako inbertsio 
kolektiboko erakundeen kapital sozialeko edo ondare-funtseko akzio eta partaidetzak 
baldin badituzte.

d)    Baldin eta, Gipuzkoako Lurralde Historikoko zerga betebehar formal jakin batzuk 
garatzen dituen Erregelamenduko 54. artikuluaren 4. apartatuan xedatutakoaren 
arabera, eta artikulu horretako 5. apartatuan aurreikusitako salbuespenak kontuan 
hartuta, urte bakoitzeko abenduaren 31n bizitza edo baliaezintasun aseguruen 
hartzekodun badira –aseguru entitatea atzerrian dagoenean–, edo urte bakoitzeko 
abenduaren 31n aldi baterako edo biziarteko errenten hartzekodun badira atzerrian 
dauden entitateei kapital bat dirutan, eduki ekonomikoko eskubideak edo ondasun 
higigarriak edo higiezinak emateagatik.     

e)    Baldin eta, Gipuzkoako Lurralde Historikoko zerga betebehar formal jakin batzuk 
garatzen dituen Erregelamenduko 69. artikuluan xedatutakoaren arabera, eta artikulu 
horretako 6. apartatuan aurreikusitako salbuespenak kontuan hartuta, haien 
titulartasunpean edo apirilaren 28ko 10/2010 Legearen 4. artikuluko 2. apartatuan 
definitutako titulartasun errealarenpean, atzerrian kokatutako ondasun higiezinak edo 
ondasun higiezinen gaineko eskubideak badituzte.

f)    Baldin eta, Gipuzkoako Lurralde Historikoko zerga betebehar formal jakin batzuk 
garatzen dituen Erregelamenduko 70. artikuluan xedatutakoaren arabera, eta artikulu 
horretako 5. apartatuan aurreikusitako salbuespenak kontuan hartuta, haien 
titulartasunpean edo apirilaren 28ko 10/2010 Legearen 4. artikuluko 2. apartatuan 
definitutako titulartasun errealarenpean, honako hauek baldin badituzte:

a’)  Ondasun higigarriak eta haien gaineko eskubideak, haien balio unitarioa 50.000 
euro baino handiagoa bada eta atzerrian badaude edo egon badira.

Eskudiruaren, moneta birtualen eta harri eta metal bitxien kasuan, ondasun kategoria 
horien balio bateratuak gainditu behar du 50.000 euroko kopurua.

b’)  Atzerrian matrikulatuta edo erregistratuta dauden ondasun higigarriak eta haien 
gaineko eskubideak, haien balio unitarioa 50.000 euro baino handiagoa bada.

3. artikulua.    720 ereduko informazioaren edukia.

Zerga betebehar formal jakin batzuk garatzen dituen Erregelamenduak 53., 54., 69. eta 
70. artikuluetan aurreikusitakoari jarraituz, aitorpen informatibo honetan ondoko 
informazioa eman behar da, betiere foru agindu honetan onartzen den 720 ereduaren 
arabera:

a)    Atzerrian kokatutako finantza entitateetako kontuei buruz eman beharreko 
informazioa, Zerga betebehar formal jakin batzuk garatzen dituen Erregelamenduko 53. 
artikuluan arautua, hain zuzen ere, artikulu horretako 2. eta 3. apartatuetan 
adierazitakoa.

b)    Atzerrian kokatutako balore edo eskubideei buruz eman beharreko informazioa, 
Zerga betebehar formal jakin batzuk garatzen dituen Erregelamenduko 54.1 artikuluan 
arautua, hain zuzen ere, artikulu horretako 2. apartatuan adierazitakoa.          

c)    Atzerrian kokatuta dauden inbertsio kolektiboko erakundeen kapital sozialeko edo 
ondare funtseko akzioei eta partaidetzei buruz eman beharreko informazioa, Zerga 
betebehar formal jakin batzuk garatzen dituen Erregelamenduko 54.3 artikuluan arautua, 
hain zuzen ere, artikulu horretako 3. apartatuan adierazitakoa.           

d)    Zerga betebehar formal jakin batzuk garatzen dituen Erregelamenduko 54.4 
artikuluaren arabera bizitza eta baliaezintasun aseguruei buruz eman beharreko 
informazioa, aseguru entitatea atzerrian dagoenean badago, edo atzerrian dauden 
entitateei kapital bat dirutan, eduki ekonomikoko eskubideak edo ondasun higigarriak 
edo higiezinak emateagatik aldi baterako edo biziarteko errentei buruz eman beharrekoa. 
Eman beharreko informazioa artikulu horretako 4. apartatuan deskribatutakoa da. 

e)    Atzerrian kokatutako ondasun higiezinei buruz eta haien gaineko eskubideei buruz 
eman beharreko informazioa, Zerga betebehar formal jakin batzuk garatzen dituen 
Erregelamenduko 69. artikuluan arautua, hain zuzen ere, artikulu horretako 2., 3., 4. eta 
5. apartatuetan adierazitakoa. 

f)    Atzerrian kokatuta dauden edo atzerriko herrialdeetan matrikulatuta edo 
erregistratuta ageri diren ondasun higigarriei buruz eta haien gaineko eskubideei buruz 
eman beharreko informazioa, Zerga betebehar formal jakin batzuk garatzen dituen 
Erregelamenduko 70. artikuluan arautua, hain zuzen ere, artikulu horretako 2., 3. eta 4. 
apartatuetan adierazitakoa.        

4. artikulua.    720 eredua aurkezteko modua.

Bat.    720 eredua internet bidez aurkeztuko da, Zergabidea plataformatik, betiere 
Gipuzkoako lurralde historikoko Zergen Foru Administrazioarekiko harremanetan 
bitarteko elektronikoak erabiltzeko obligazioa arautzen duen ekainaren 28ko 320/2017 
Foru Aginduan jasotakoaren arabera.

Aurkeztu beharreko eredua Zergabidea plataformak berak eskatutako datuak betez 
prestatu ahal izango da. Bestela, foru agindu honen I. eta II. eranskinetan jasotako 
formatu, ezaugarri eta zehaztapen berberak dituzten fitxategi elektronikoak lortu ahal 
izateko beste programa batzuen bidez prestatu ahal izango da eredua, eta fitxategi 
horiek Zergabidean aurkeztu beharko dira plataforma horretan deskargatu ondoren.

Zergabidea plataforma https://zergabidea.gipuzkoa.eus atarian dago eskuragarri. 
Gipuzkoako Foru Aldundiaren egoitza elektronikotik edo Ogasun eta Finantza 
Departamentuaren webgune ofizialetik ere sartu ahal izango da bertara.   

Bi.    Zergabideak, halaber, aurkeztutako aitorpenak aldatzea, zuzentzea edo 
deuseztatzea ahalbidetuko du.     

5. artikulua.    720 eredua aurkezteko epea.

Eman beharreko informazioari dagokionaren ondorengo urteko apirilaren 1etik ekainaren 
30era bitartean aurkeztuko da 720 eredua.

Xedapen indargabetzaile bakarra.

Indargabeturik geratzen dira foru agindu honetan xedatutakoarekin bat ez datozen maila 
bereko edo apalagoko xedapen guztiak, eta, bereziki, abenduaren 19ko 1094/2013 Foru 
Agindua, atzerrian kokatuta dauden ondasun eta esku-bideei buruz informatzeko erabili 
beharreko 720 aitorpen eredua, eta eredu honen aurkezpen moduak eta diseinu logikoak 
onartzen dituena, eta 190 eredua aldatzen duena.

Amaierako xedapen bakarra.  Indarrean jartzea eta aplikatzea.

Foru agindu hau Gipuzkoako ALDIZKARI OFIZIALEAN argitaratzen den egunean jarriko da 
indarrean, eta 2022an egin beharreko aitorpen informatiboa, 2021eko ekitaldikoa 
aurkezteko aplikatuko da lehenengo aldiz.

Donostia, 2022ko martxoaren 17a.—Jokin Perona Lerchundi, Ogasun eta Finantza 
Departamentuko foru diputatua.    
                (1632)

I. ERANSKINA

II. ERANSKINA

DISEINU LOGIKOAK

ERREGISTROEN AZALPENA

Aitortzaile bakoitzeko, bi erregistro mota sartuko dira, lehen posizioagatik bereiziko 
direnak, irizpide hauen arabera:     

1. mota: Aitortzailearen erregistroa: identifikazio datuak eta aitorpenaren laburpena. 1. 
motako erregistroaren diseinua, apartatu hauetan eta foru agindu honen eranskinean 
aurrerago azaltzen dena.

2. mota: Xehetasun erregistroa: 2. motako erregistroaren diseinua, apartatu hauetan eta 
foru agindu honen eranskinean aurrerago azaltzen dena.

Aurkezteko ordena erregistro motarena izango da. 1. motako erregistro bakar bat egongo 
da, eta 2. motakoen kasuan, berriz, zenbat ondasun eta eskubide aitortzen diren, eta 
horrenbeste erregistro izango dira. Dena den, gerta daiteke ondasun edo eskubide 
bakoitzerako erregistro bat baino gehiago egotea, aitortzaile batek izaera bat baino 
gehiago izan ditzakeelako eta eskurapen edo eskualdaketa data bat baino gehiago egon 
daitekeelako.

Eremu alfanumeriko eta alfabetiko guztiak ezkerraldera lerrokatuko dira eta eskuinaldetik 
zuriunez beteak agertuko dira. Hizki larriak erabiliko dira, karaktere berezirik gabe eta 
bokaletan azenturik jarri gabe.

Hizkuntzaren karaktere bereziak adierazteko ISO-8859-I kodeketa erabiliko da. Horrela, 
«Ñ» letrak 209 ASCII balioa izango du (Hex. D1) eta «Ç» letrak (zedila maiuskulak) 199 
ASCII balioa (Hex. C7).

Eremu numeriko guztiak eskuinaldera lerrokatuko dira eta ezkerraldetik zeroz beteak 
agertuko dira, zeinurik gabe eta enpaketatu gabe.

Eremuaren azalpenean bestelakorik esaten ez bada, edukia eremu guztiek izango dute. 
Edukirik ez badute, eremu numerikoak zeroz beteko dira, eta alfabetiko eta 
alfanumerikoetan zuriuneak utziko dira.

720 EREDUA

A.  1. motako erregistroa: Aitortzailearen erregistroa (posizioak, izaera eta eremuen 
azalpena).

— Posizioak: 1.

Izaera: Numerikoa.

Eremuen azalpena: Erregistro mota.

«1» konstantea.

— Posizioak: 2-4.

Izaera: Numerikoa.

Eremuen azalpena: Aitorpen eredua.

«720» konstantea.

— Posizioak: 5-8.

Izaera: Numerikoa.

Eremuen azalpena: Ekitaldia.

Aitortzen den ekitaldiaren lau zifrak jarriko dira.              

— Posizioak: 9-17.

Izaera: Alfanumerikoa.

Eremuen azalpena: Aitortzailearen IFZ.

Aitortzailearen IFZ jarriko da.

Eremu hau eskuinaldetik hasiko da betetzen, azken posizioa kontrol karaktereak hartuko 
du, eta ezkerreko posizioak zeroz beteko dira.

— Posizioak: 18-57.

Izaera: Alfanumerikoa.

Eremuen azalpena: aitortzailearen deiturak eta izena edo sozietate izena.

Pertsona fisikoa bada, jarri lehen deitura, tarte bat, bigarren deitura, tarte bat, eta izen 
osoa, ordena horretan nahitaez.    

Pertsona juridikoentzat eta errentak esleitzen dituzten entitateentzat, aldiz, sozietate izen 
osoa jarri behar da, anagramarik gabe.

Eremu honetan ezingo da inoiz merkataritza izenik jarri.   

— Posizioak: 58.

Eremuen azalpena: Zuriuneak.

— Posizioak: 59-107.

Izaera: Alfanumerikoa.

Eremuen azalpena: Harremanetarako pertsona.

Harremanetarako pertsonaren datuak. Eremu hau bitan banatzen da:

59-67. Telefonoa: 9 posizioko eremu numerikoa.

68-107. Deiturak eta izena: Jarri lehen deitura, tarte bat, bigarren deitura, tarte bat, eta 
izen osoa, ordena horretan nahitaez.

— Posizioak: 108-120.

Eremuen azalpena: Zuriuneak.

— Posizioak: 121-122.

Izaera: Alfabetikoa.

Eremuen azalpena: Aitorpen osagarria edo ordezko aitorpena.         

Salbuespenez bigarren edo ondorengo aitorpen bat aurkezten denean, honako eremu 
hauetako bat beteko da derrigorrez:              

121. Aitorpen osagarria: «C» jarriko da baldin eta aitorpen hau aurkezteko arrazoia 
lehendik aurkeztutako ekitaldi bereko beste aitorpen batean aipatu gabe utzi ziren 
erregistroak sartzea bada.        

122. Ordezko aitorpena: «S» jarriko da baldin eta aitorpen hau aurkezteko arrazoia 
ekitaldi bereko aurreko aitorpen bat baliogabetu eta erabat ordeztea bada. Ordezko 
aitorpenak aurreko aitorpen bat bakarrik baliogabetu dezake.

— Posizioak: 123-135.

Eremuen azalpena: Zuriuneak.

— Posizioak: 136-144.

Izaera: Numerikoa.

Descripción de los campos: Aitortutako erregistro kopurua, guztira.

Aitortzaileak guztira 2. motako zenbat erregistro aitortu dituen jarri behar da.

— Posizioak: 145-162.

Izaera: Alfanumerikoa.

Eremuen azalpena: 1. balorazioaren batura osoa: saldoa edo balioa abenduaren 31n; 
saldoa edo balioa iraungitze datan; eskurapen balioa.

18 posizioko eremu alfanumerikoa.

Eremu hau bitan banatuta dago:

145. Zeinua: eremu alfabetiko hau beteko da baldin eta «1. balorazioaren batura osoa: 
saldoa edo balioa abenduaren 31n; saldoa edo balioa iraungitze egunean; eskurapen 
balioa» lortzeko batuketaren emaitza (1. motako erregistro honetako 146-162 posizioak) 
0 (zero) baino txikiagoa bada. Kasu horretan, «N» bat jarri behar da; beste edozein 
kasutan, eremu horren edukia tarte bat izango da.

146-162. Zenbatekoa: 17 posizioko eremu numerikoa.

Hemen jarriko da, koma hamartarrik gabe, «1. balorazioa: saldoa edo balioa abenduaren 
31n; saldoa edo balioa iraungitze egunean; eskurapen balioa» eremuetan (2. motako 
erregistroko 433-446 posizioak) adierazitako zenbatekoen batura osoa, aitortutako 
erregistroei dagokiena. Aitortutako erregistro horietan «N» jarri bada «1. balorazioaren 
zeinua: saldoa edo balioa abenduaren 31n; saldoa edo balioa iraungitze egunean; 
eskurapen balioa» eremuan (2. motako erregistroa, 432 posizioa), kopuru horiek minus 
zeinuarekin konputatu behar dira zenbateko guztiak batzean.      

Zenbatekoak eurotan jarri behar dira.

Eremu hau bitan banatzen da:

146-160. Zenbatekoaren zati osoa; edukirik ez badu, zeroak jarri behar dira.

161-162. Zenbatekoaren zati hamartarra; edukirik ez badu, zeroak jarri behar dira.

— Posizioak: 163-180.

Izaera: Alfanumerikoa.

Eremuen azalpena: 2. balorazioaren batura osoa: Eskualdaketaren zenbatekoa edo 
balioa; azken hiruhilekoko batez besteko saldoa.

18 posizioko eremu alfanumerikoa.

Eremu hau bitan banatzen da:

163. Zeinua: eremu alfabetiko hau beteko da baldin eta «2. balorazioaren batura osoa: 
eskualdaketaren zenbatekoa edo balioa; azken hiruhilekoko batez besteko saldoa» 
lortzeko batuketaren emaitza (1. motako erregistroko 164-180 posizioak) 0 (zero) baino 
txikiagoa bada. Kasu horretan, «N» bat jarri behar da; beste edozein kasutan, eremu 
horren edukia tarte bat izango da.

164-180. Zenbatekoa: 17 posizioko eremu numerikoa.

Hemen jarriko da, koma hamartarrik gabe, «2. balorazioa: eskualdaketaren zenbatekoa 
edo balioa; azken hiruhilekoko batez besteko saldoa» eremuetan (2. motako erregistroko 
448-461 posizioak) adierazitako zenbatekoen batura osoa, aitortutako erregistroei 
dagokiena. Aitortutako erregistro horiek betetzean «N» jarri bada «2. balorazioaren 
zeinua: eskualdaketaren zenbatekoa edo balioa; azken hiruhilekoko batez besteko 
saldoa» eremuan (2. motako erregistroa, 447 posizioa), kopuru horiek minus zeinuarekin 
konputatu behar dira zenbateko guztiak batzean.

Zenbatekoak eurotan jarri behar dira.

Eremu hau bitan banatzen da:

164-178. Zenbatekoaren zati osoa; edukirik ez badu, zeroak jarri behar dira.

179-180. Zenbatekoaren zati hamartarra; edukirik ez badu, zeroak jarri behar dira.

— Posizioak: 181-500.

Eremuen azalpena: Zuriuneak.

*  Zenbateko guztiak positiboak izango dira.

*  Edukirik ez duten eremu numerikoak zeroz bete behar dira.

*  Edukirik ez duten eremu alfanumeriko edo alfabetikoak zuriuneak izango dira.

*  Eremu numeriko guztiak eskuinaldera lerrokatuko dira, eta ezkerraldetik zeroz beteko 
dira.

*  Eremuaren azalpenean bestelakorik esaten ez bada, eremu alfanumeriko eta 
alfabetiko guztiak ezkerraldera lerrokatuta bete behar dira, eta eskuinaldetik zuriuneak 
utziko dira. Hizki larriak erabiliko dira, karaktere berezirik gabe eta bokaletan azenturik 
jarri gabe.

720 EREDUA

B.  2. motako erregistroa: Xehetasunen erregistroa (posizioak, izaera eta eremuen 
azalpena).

— Posizioak: 1.

Izaera: Numerikoa.

Eremuen azalpena: Erregistro mota.

«2» konstantea.

— Posizioak: 2-4.

Izaera: Numerikoa.

Eremuen azalpena: Aitorpen eredua.

«720» konstantea.

— Posizioak: 5-8.

Izaera: Numerikoa.

Eremuen azalpena: Ekitaldia.

1. motako erregistroan posizio hauetarako adierazitakoa jarriko da.

— Posizioak: 9-17.

Izaera: Alfanumerikoa.

Eremuen azalpena: Aitortzailearen IFZ.

1. motako erregistroan posizio hauetarako adierazitakoa jarriko da.

— Posizioak: 18-26.

Izaera: Alfanumerikoa.

Eremuen azalpena: Aitortuaren IFZ.

1. motako erregistroko 9-17 posizioetan, aitortzailearen IFZ eremuan, adierazitako gauza 
bera jarri behar da hemen.

— Posizioak: 27-35.

Izaera: Alfanumerikoa.

Eremuen azalpena: Legezko ordezkariaren IFZ.

Aitortuak 14 urte baino gutxiago baditu, legezko ordezkariaren IFZ jarriko da eremu 
honetan (aita, ama edo tutorearena). Eremu hau eskuinaldera lerrokatu behar da, azken 
posizioa kontrol karaktereak hartuko du, eta ezkerreko posizioak zeroz beteko dira.

Beste edozein kasutan, eremu honen edukia tarteak izango dira.

— Posizioak: 36-75.

Izaera: Alfanumerikoa.

Eremuen azalpena: aitortuaren deiturak eta izena edo sozietate izena.

1. motako erregistroko «Aitortzailearen deiturak eta izena edo sozietate izena» eremuan 
adierazitakoa jarri behar da.

a)  Pertsona fisikoak badira, jarri lehen deitura, tarte bat, bigarren deitura, tarte bat, eta 
izen osoa, ordena horretan nahitaez. Aitortutako pertsonak 14 urte baino gutxiago baditu, 
eremu honetan 14 urtetik beherakoaren deiturak eta izena jarriko dira.

b)    Pertsona juridikoak eta errentak esleitzeko araubidera bildutako entitateak badira, 
sozietate izen osoa jarriko da, anagramarik gabe.

— Posizioak: 76.

Izaera: Numerikoa.

Eremuen azalpena: Aitortzailearen izaeraren gakoa.

Gako hauetako bat jarriko da, aitortutako ondasun edo eskubidean aitortzailea zein 
izaeraz ageri den:             

1.  Titularra.

2.  Ordezkaria.

3.  Baimenduna.

4.  Onuraduna.

5.  Usufruktuduna.

6.  Hartzailea.

7.  Xedatzeko ahalmenduna.

8.  Titulartasun errealeko beste modu batzuk, apirilaren 28ko 10/2010 Legearen 4.2 
artikuluan ezarrita-koaren arabera.

— Posizioak: 77-101.

Izaera: Alfanumerikoa.

Eremuen azalpena: Ondasun edo eskubidearen gaineko titulartasun mota.

Page 11 of 26Gipuzkoako Aldizkari Ofiziala

25/03/2022https://egoitza.gipuzkoa.eus/gao-bog/euskera/gao/2022/03/25/e2201632.htm



«Aitortzailearen izaeraren gakoa» eremuan (76 posizioa) «8» gakoa jarri bada: zein 
motatako titulartasuna duen adierazi behar da.

— Posizioak: 102.

Izaera: Alfabetikoa.

Eremuen azalpena: Ondasun edo eskubide motaren gakoa.

Dagokion gako alfabetikoa jarri behar da, ekitaldian zehar zein motatako ondasuna edo 
eskubidea eduki den:                

«C»: Banku edo kreditu trafikoan aritzen diren atzerriko entitateetan irekitako kontuak.

«V»: Atzerrian kokatutako balore edo eskubideak, edozein motatako entitate juridikoetan 
parte hartzea adierazten dutenak; atzerriko baloreak, kapital propioak hirugarrenei 
lagatzea adierazten dutenak, edo edozein tresna juridikori kudeaketa edo 
administraziorako emandakoak, fideikomisoei eta trustei edo ondare masei emandakoak 
barne, baldin eta, halakoek nortasun juridikorik izan ez arren, trafiko ekonomikoan jardun 
badezakete.

«I»: Atzerrian kokatuta dauden inbertsio kolektiboko erakundeen kapital sozialeko edo 
ondare funtseko akzioak do partaidetzak.

«S»: Bizitza edo baliezintasun aseguruak eta aldi baterako edo bizi arteko errentak, 
aseguru entitateak atzerrian kokatuta badaude.

«B»: Atzerrian kokatutako higiezinen gaineko titulartasuna eta eskubide errealak.

«M»: Atzerrian dauden edo izan diren ondasun higigarrien gaineko titulartasuna eta 
eskubideak, haien balio unitarioa 50.000 eurotik gorakoa denean.

Eskudiruaren, moneta birtualen eta harri eta metal bitxien kasuan, kategoria horien balio 
bateratuak gainditu behar du 50.000 euroko kopurua.

«R»: Atzerriko erregistroetan matrikulatu edo inskribatutako ondasun higigarrien gaineko 
titulartasuna eta eskubideak, haien balio unitarioa 50.000 eurotik gorakoa denean.

Bizitza aseguruei buruz ez da informaziorik eman behar, heriotza arriskua bakarrik 
estaltzen badute (beste alor batzuetan bestelako arrisku osagarriak estaltzea eragotzi 
gabe) eta erreskate baliorik gabeak badira.

— Posizioak: 103.

Izaera: Numerikoa.

Eremuen azalpena: Ondasun edo eskubidearen azpigakoa.

Aitortzen ari den ondasun edo eskubide motari dagokion azpigako numerikoa jarri behar 
da, ondorengo zerrendaren arabera:       

C gakoari (atzerrian kokatutako banku edo kreditu entitateetako kontuak) dagozkion 
erregistroetan erabili beharreko azpigakoak:

1.  Kontu korrontea.

2.  Aurrezki kontua.

3.  Eperako ezarpenak.

4.  Kreditu kontuak.

5.  Bestelako kontuak.

V gakoari (atzerrian kokatutako balore eta eskubideak) dagozkion erregistroetan erabili 
beharreko azpigakoak:

1.  Edozein motatako entitate juridikoetan parte hartzea adierazten duten balore edo 
eskubideak.

2.  Kapital propioak hirugarrenei laga izana adierazten duten baloreak.

3.  Edozein tresna juridikori kudeaketarako edo administraziorako emandako baoreak, 
fideikomisoei eta trustei edo ondare masei emandakoak barne, baldin eta, halakoek 
nortasun juridikorik izan ez arren, trafiko ekonomikoan jardun badezakete.

S gakoari (aseguruak eta aldi baterako zein bizi arteko errentak) dagozkion 
erregistroetan erabili beharreko azpigakoak:

1.  Bizitza eta baliaezintasun aseguruak, aseguru entitatea atzerrian dagoenean.

2.  Diruzko kapitala, eduki ekonomikoko eskubideak edo ondasun higigarri zein 
higiezinak emateagatik sortu diren aldi baterako edo bizi artekoak, entitate hartzailea edo 
kudeatzailea atzerrian kokatuta dagoenean.

B gakoari (atzerrian kokatutako higiezinen gaineko titulartasuna eta eskubide errealak) 
dagozkion erregistroetan erabili beharreko azpigakoak:

1.  Ondasun higiezinaren titulartasuna.

2.  Ondasun higiezinen gaineko erabilera edo gozamen eskubide errealak.

3.  Ondasun higiezinen gaineko jabetza soila.

4.  Ondasun higiezinen gaineko multijabetza, txandakako erabilera, denbora partzialeko 
jabetza edo antzeko formulak.

5.   Ondasun higiezinen gaineko beste eskubide erreal batzuk.

M gakoari (atzerrian kokatuta dauden edo egon diren ondasun higigarrien gaineko 
titulartasuna eta eskubide errealak, balio unitarioa 50.000 eurotik gorakoa denean) 
dagozkion erregistroetan erabili beharreko azpigakoak:

1.  Ondasun higigarriaren titulartasuna.

2.  Ondasun higigarrien gaineko erabilera edo gozamen eskubide errealak.

3.  Ondasun higigarrien gaineko jabetza soila.

5.  Ondasun higigarrien gaineko beste eskubide erreal batzuk.

R gakoari (atzerriko erregistroetan matrikulatu edo inskribatutako ondasun higigarrien 
gaineko titulartasuna eta eskubide errealak, balio unitarioa 50.000 eurotik gorakoa 
denean) dagozkion erregistroetan erabili beharreko azpigakoak:

1.  Ondasun higigarriaren titulartasuna.

2.  Ondasun higigarrien gaineko erabilera edo gozamen eskubide errealak.

3.  Ondasun higigarrien gaineko jabetza soila.

5.  Ondasun higigarrien gaineko beste eskubide erreal batzuk.

«Ondasun edo eskubide motaren gakoa» eremua (102. posizioa) I. gakoari dagokionean 
(atzerrian kokatuta dauden inbertsio kolektiboko erakundeen kapital sozialeko edo 
ondare funtseko akzioak edo partaidetzak), 103. posizioko azpigako numerikoa edukirik 
gabe utziko da (zero).

— Posizioak: 104-128.

Izaera: Alfanumerikoa.

Eremuen azalpena: Ondasun higiezin edo higigarriaren gaineko eskubide erreal mota.

«Ondasun edo eskubide motaren gakoa» eremuak «B», «M» edo «R» balioa duenean 
eta aitortutako «Ondasun edo eskubidearen azpigakoa» «5» denean, erreserbatutako 
tartean adierazi behar da zer motatakoa den ondasun higigarri edo higiezinaren gaineko 
eskubide erreala.

— Posizioak: 129-130.

Izaera: Alfabetikoa.

Eremuen azalpena: Herrialde kodea.

Eremu honetan herrialde edo lurraldeari dagokion kodea jarri behar da, honako hau 
adierazteko:

*  Non dagoen kokatuta banku edo kreditu trafikoan aritzen den entitatean irekitako 
kontua, «Ondasun edo eskubide motaren gakoa» eremuan (102. posizioan) «C» jarri 
bada.

*  Non dauden gordailututa edo non kudeatzen diren «Ondasun edo eskubide motaren 
gakoa» eremuan (102. posizioan) «V» jarriz aitortutako ondasun eta eskubideak.

*  Non dauden kokatuta inbertsio kolektiboko erakundeak, «Ondasun edo eskubide 
motaren gakoa» eremuan (102. posizioan) «I» jarri bada.

*  Non dagoen kokatuta aseguru entitatea edo aldi baterako nahiz bizi arteko errentak 
sorrarazi dituen ondasun eta eskubideak jaso dituen entitatea, «Ondasun edo eskubide 
motaren gakoa» eremuan (102. posizioan) «S» jarri bada.

*  Non dauden kokatuta ondasun higiezinak, «Ondasun edo eskubide motaren gakoa» 
eremuan (102. posizioan) «B» jarri bada.

*  Non dauden kokatuta ondasun higigarriak, «Ondasun edo eskubide motaren gakoa» 
eremuan (102. posizioan) «M» jarri bada.

*  Non dauden matrikulatuta edo inskribatuta ondasun higigarriak, «Ondasun edo 
eskubide motaren gakoa» eremuan (102. posizioan) «R» jarri bada.

Herrialdea edo lurraldea identifikatzeko, abenduaren 14ko 567/2016 Foru Aginduak, «Ez-
egoiliarren errentaren gaineko zerga. Establezimendu iraunkorrik gabeko ez-egoiliarrak. 
Ez-egoiliarren kontuen aitorpen informatiboa» izeneko 291 eredua onartu eta haren 
aurkezpen moduak eta herrialde eta lurraldeen kodeen zerrenda ezartzen dituenak, III. 
eranskinean herrialde eta lurraldeei dagokienez jasotzen dituen kode alfabetikoak 
erabiliko dira.

— Posizioak: 131.

Izaera: Numerikoa.

Eremuen azalpena: Baloreen idetifikazio gakoa.

«Ondasun edo eskubide motaren gakoa» eremuan (102. posizioan) «V» edo «I» jarri 
bada, honela beteko da eremu hau:             

1.  Identifikazioa ISIN kodearen arabera (12 posizioko kodea).

2.  Atzerriko baloreak, ISIN koderik gabeak.

«Ondasun edo eskubide motaren gakoa» eremuan (102. posizioan) «V» edo «I» ez den 
beste balio bat jarri bada, eremu hau edukirik gabe utzi behar da (zero).

— Posizioak: 132-143.

Izaera: Alfanumerikoa.

Eremuen azalpena: Baloreen identifikazioa.

«Ondasun edo eskubide motaren gakoa» eremuan (102. posizioan) «V» edo «I» balioa 
jarri bada, honako hau adierazi behar da:

ISIN kodea, Baloreen Merkatuko Batzorde Nazionalak abenduaren 16an emandako 
1/1998 Arau Teknikoaren arabera eta entitate berak uztailaren 28an emandako 2/2010 
Zirkularrari jarraituta eratua («Baloreen identifikazio gakoa» eremuan, 131. posizioan, 1 
balioa jarri denean).          

Atzerriko baloreek ISIN kodea badute, kode hori jarriko da beti. Gainerako kasuetan, 
«ZXX» gakoa jarriko da, non «XX» herrialde jaulkitzailearen kodea izango baita, 
abenduaren 14ko 567/2016 Foru Aginduaren III. eranskinean azaltzen diren herrialde eta 
lurraldeen kode alfabetikoekin bat («Baloreen identifikazio gakoa» eremuan, 131. 
posizioan, 2 balioa jarri denean).    

Eremu hau beteko da soil-soilik «Ondasun edo eskubide motaren gakoa» eremuan (102. 
posizioan) «V» edo «I» jarri bada. Beste edozein kasutan edukirik gabe utziko da 
(zuriuneak).     

— Posizioak: 144.

Izaera: Alfabetikoa.

Eremuen azalpena: Kontua identifikatzeko gakoa.

«Ondasun edo eskubide motaren gakoa» eremuan (102. posizioan) «C» jarri bada, eta 
kontuaren identifikazioaren arabera, gako hauetako bat idatziko da:

I: Kontuaren identifikazioa IBAN kodearen bidez.

O: Beste identifikazio bat.

— Posizioak: 145-155.

Izaera: Alfanumerikoa.

Eremuen azalpena: BIC kodea.

«Ondasun edo eskubide motaren gakoa» eremuan (102. posizioan) «C» jarri bada, 
eremu honetan BIC kodea jarri behar da (Bank International Code).

— Posizioak: 156-189.

Izaera: Alfanumerikoa.

Eremuen azalpena: Kontuaren kodea.

Kontuaren kodearen karaktereak idatziko dira.

«Kontua identifikatzeko gakoa» eremuak (144. posizioak) «I» hartzen duenean, kontu 
kode hau IBAN formatuan idatziko da; eta «O» balioa hartzen duenean, banku entitateak 
emandako kontu kodea idatziko da.

— Posizioak: 190-230.

Izaera: Alfanumerikoa.

Eremuen azalpena: Entitatearen edo erregistroaren identifikazioa.

«Ondasun edo eskubide motaren gakoa» (102. posizioa) eremuan jarritako balioaren 
arabera, eremu honetan entitatearen izena edo sozietate izena idatziko da jarraian 
zehazten den eran:

*  «Ondasun edo eskubide motaren gakoa» eremuak (102. posizioak) «C» balioa 
hartzen duenean: Banku edo kreditu entitatearen izena edo sozietate izena.

*  «Ondasun edo eskubide motaren gakoa» eremuak (102. posizioak) «V» edo «I» 
balioa badu: partaidetutako entitatearen, kapitala lagatzen duenaren edo baloreak 
kudeatzen edo administratzen dituen entitatearen izena edo sozietate izena, edo 
inbertsio kolektiboko erakundeen sozietatearena edo ondare funtsarena.

*  «Ondasun edo eskubide motaren gakoa» eremuak (102. posizioak) «S» balioa 
hartzen duenean: aseguru entitatearen izena edo sozietate izena.

*  «Ondasun edo eskubide motaren gakoa» eremuak (102. posizioak) «M» gakoa 
hartzen duenean, «Ondasun higiezin edo higigarri motaren gakoa» eremuak (475. 
posizioa) «F» edo «P» balioa hartzen duenean, eta, gainera, ondasun higigarriak banku 
edo kreditu entitateetan gordailututa daudenean: banku edo kreditu entitatearen izena 
edo sozietate izena.

Aurreko paragrafoan aurreikusitako baldintzak betetzen ez badira, eremu hau bete gabe 
utziko da.

*  «Ondasun edo eskubide motaren gakoa» eremuak (102. posizioak) «R» balioa 
hartzen duenean: erregistroaren izena.

Eremu hau bete gabe utziko da «Ondasun edo eskubide motaren gakoa» eremuak (102. 
posizioak) «B» balioa duenean.

— Posizioak: 231-250.

Izaera: Alfanumerikoa.

Eremuen azalpena: Identifikazio fiskaleko zenbakia zerga egoitzako herrialdean.

Aurreko eremuan aitortutako entitateen identifikazio fiskaleko zenbakia adierazi behar 
da, zerga egoitza dagoen herrialde edo lurraldean esleitua.

Eremu hau bete gabe utziko da «Ondasun edo eskubide motaren gakoa» eremuak (102. 
posizioak) «B» edo «R» balioa hartzen duenean edo, bertan «M» balioa hartuta, datuak 
aurreko eremuan betetzeko baldintzak bete ez direnean.

— Posizioak: 251-414.

Izaera: Alfanumerikoa.

Eremuen azalpena: Entitatearen helbidea edo ondasun higiezin nahiz higigarriaren 
kokapena.

«Ondasun edo eskubide motaren gakoa» eremuak (102. posizioak) «C», «V», «I» edo 
«S» balioa duenean, aurreko bi eremuetan identifikatutako entitatearen helbidea jarri 
behar da eremu honetan.

«Ondasun edo eskubide motaren gakoa» eremuak (102. posizioak) «B» balioa duenean, 
aitortutako azpigakoa edozein izanda ere, aitortzen den higiezinaren helbidea jarriko da.

«Ondasun edo eskubide motaren gakoa»-k (102 posizioa) «M» balioa eta «Ondasun 
higiezin edo higigarri motaren gakoa»-k (475 posizioa) «V» ez den edozein balio hartzen 
dutenean, aitortzen den higiezinaren helbidea jarriko da, aitortutako azpigakoa edozein 
izanda ere.

«Ondasun edo eskubide motaren gakoa»-k (102 posizioa) «M» balioa eta «Ondasun 
higiezin edo higigarri motaren gakoa»-k (475 posizioa) «V» balioa hartzen dutenean, 
eremu hori hutsik geldituko da, aitortutako azpigakoa edozein izanda ere.

Eremu hau honela banatzen da:

251-302. Bide publikoaren izena eta etxe zenbakia.

Bide publikoaren izen luzea jarriko da. Izen osoa ez bada sartzen, ez jarri ez artikulurik, 
ez preposiziorik eta ez konjuntziorik. Tituluak laburbilduta adieraziko dira (adibidez: 
KT=Kondea). Gainerako kasuak erabilera orokorreko siglen arabera laburtuko dira. 
Halaber, zenbakia edo puntu kilometrikoa ere adieraziko da.          

303-342. Datu osagarriak.

Beharrezkoa bada, eremu honetan jarriko da helbidea bere osoan identifikatzeko 
beharrezkoak diren gainerako datuak. 

343-372. Herria/Hiria.

Helbidea zein herri edo zein hiritan dagoen kokatuta jarri behar da.

373-402. Probintzia/Erregioa/Estatua.

Eremu honetan adierazi behar da helbidea zein probintzia, erregio, estatu edo 
departamentutan dagoen; bestelako banaketa politiko edo administratibo batean egonez 
gero, haren izena jarriko da.

403-412. Posta kodea (ZIP kodea).

Helbideari zer posta kode dagokion jarriko da.

413-414. Herrialde kodea.

Helbideari dagokion herrialde edo lurraldearen kodea jarriko da, abenduaren 14ko 
567/2016 Foru Aginduak herrialde eta lurraldeei dagokienez III. eranskinean jasotzen 
dituen gako alfabetikoen arabera.

Eremu hau bete gabe utziko da «Ondasun edo eskubide motaren gakoa» eremuak (102. 
posizioak) «R» balioa duenean.

— Posizioak: 415-422.

Izaera: Numerikoa.

Eremuen azalpena: Ondareratze data.

Data hauek idatziko dira, «Ondasun edo eskubide motaren gakoa» eremuan (102. 
posizioan) aitortutako balioaren arabera:

*  «Ondasun edo eskubide motaren gakoa» eremuak (102. posizioak) «C» balioa badu, 
hemen adieraziko da zein egunetan ireki zen kontua edo eman zen baimena edo 
xedatze-ahalmena edo beste edozein motatako titulartasun erreala.

*  «Ondasun edo eskubide motaren gakoa» eremuak (102. posizioak) «V» balioa badu, 
baloreen titulartasun erreala edo titulartasuna zein egunetan eskuratu den adieraziko da.

*  «Ondasun edo eskubide motaren gakoa» eremuak (102. posizioak) «I» balioa badu, 
inbertsio kolektiboko erakundeen akzio edo partaidetzen titulartasun erreala edo 
titulartasuna zein egunetan eskuratu den adieraziko da.

*  «Ondasun edo eskubide motaren gakoa» eremuak (102. posizioak) «S» balioa badu, 
adierazi behar da zein egunetan kontratatu den aseguru entitatearekin edo bizi arteko 
nahiz aldi baterako errentak sortzen dituzten ondasun eta eskubideen entitate 
hartzailearekin.

*  «Ondasun edo eskubide motaren gakoa» eremuak (102. posizioak) «B» balioa badu, 
ondasun higiezinaren gaineko titulartasun erreala edo titulartasuna edo haren gaineko 
eskubide erreala zein egunetan eskuratu den adieraziko da.

*  «Ondasun edo eskubide motaren gakoa» eremuak (102. posizioak) «M» balioa badu, 
ondasun higigarriaren gaineko titulartasun erreala edo titulartasuna edo haren gaineko 
eskubide erreala zein egunetan eskuratu den adieraziko da.

Aurrekoa gorabehera, «Ondasun edo eskubide motaren gakoa» eremuak (102. 
posizioak) «M» balioa badu, eta «Ondasun higiezin edo higigarri motaren gakoa» 
eremuan (475. posizioan) «F» jarri bada, eremu hau bete gabe uztiko da.

*  «Ondasun edo eskubide motaren gakoa» eremuak (102. posizioak) «R» balioa badu, 
adierazi behar da zein egunetan eskuratu den matrikulatuta edo erregistratuta dagoen 
ondasun higigarriaren gaineko titulartasun erreala edo titulartasuna edo haren gaineko 
eskubide erreala.

*  Aitortutako ondasun edo eskubide motaren ondareratze datak bat baino gehiago 
direnean, erregistro desberdinetan idatziko dira. Horrela, «Ondasun edo eskubide 
motaren gakoa» eremuak «V» edo «I» balioa duenean, eskurapen datak zenbat diren, 
hainbeste erregistro aitortu beharko dira.    

Urteko lau digituak adierazi behar dira, hilaren biak (01etik 12ra), eta egunaren biak 
(01etik 31ra), UUUUHHEE formatuan.

— Posizioak: 423.

Izaera: Alfabetikoa.

Eremuen azalpena: Ondasunaren edo eskubidearen jatorria.

Ondasunaren edo eskubidearen jatorria adierazi behar da, gako alfabetiko hauen 
arabera:

«A»: Lehenengo aldiz aitortzen den edo aitorpenaren ekitaldian eransten den ondasun 
edo eskubidea.

«M»: Aurreko ekitaldietan jada aitortu den ondasun edo eskubidea. Ondasun edo 
eskubide bat berriro aitortu beharko da, «Ondasun edo eskubide motaren gakoa» 
eremuan (102. posizioan) jarritakoaren arabera, honako kasu hauetan:

*  «Ondasun edo eskubide motaren gakoa»-k (102 posizioa) «C» balioa hartzen 
duenean, baldin eta kontuek abenduaren 31n duten saldo bateratua edo kontuek azken 
hiruhilekoan duten batez besteko saldo bateratua 50.000 eurotik gorako bada.

*  «Ondasun edo eskubide motaren gakoa»-k (102 posizioa) «V», «I» edo «S» balioa 
hartzen duenean, baldin eta haien guztien abenduaren 31ko saldo eta balio bateratua 
50.000 eurotik gorako bada.

*  «Ondasun edo eskubide motaren gakoa» eremuak (102. posizioak) «B» balioa 
duenean, baldin eta, azken aitorpenaz geroztik, eskurapen balioa eta abenduaren 31ko 
balioa, batera hartuta, 20.000 eurotik gora handitu badira.          

Aitorpena derrigorrezkoa izango da, baldin eta, 20.000 eurotik gorakoa ez bada ere, 
aitortzailea behartuta badago «C», «V», «I», «S», «M» edo «R» «ondasun edo eskubide 
motaren gakoa»-rekin (102 posizioa) jarritako ondasun eta eskubideetako edozein 
aitortzera.

*  «Ondasun edo eskubide motaren gakoa»-k (102 posizioa) «M» balioa eta «Ondasun 
higiezin edo higigarri motaren gakoa»-k (475 posizioa) «F», «P» edo «V» ez den balioa 
hartzen dutenean, baldin eta ondasun mota bakoitzaren unitateko balioa 50.000 eurotik 
gorakoa bada.

*  «Ondasun edo eskubide motaren gakoa»-k (102 posizioa) «M» balioa eta «Ondasun 
higiezin edo higigarri motaren gakoa»-k (475 posizioa) «F», «P» edo «V» balioa hartzen 
dutenean, baldin eta ondasun mota bakoitzaren balio bateratua 50.000 eurotik gorakoa 
bada.

*  «Ondasun edo eskubide motaren gakoa»-k (102 posizioa) «R» balioa hartzen 
duenean, baldin eta ondasun mota bakoitzaren unitateko balioa 50.000 eurotik gorakoa 
bada.

«C»: titulartasuna iraungitzeagatik, baimena edo xedatze-ahalmena errebokatzeagatik 
edo beste edozein motatako titulartasun erreala iraungitzeagatik aitortzen den ondasun 
edo eskubidea.

— Posizioak: 424-431.

Izaera: Numerikoa.

Eremuen azalpena: Iraungitze data.

«Ondasun edo eskubidearen jatorria» eremua (423. posizioa) «C» denean bakarrik bete 
behar da eremu hau. Kasu horretan, ondoko data hauetako bat adierazi beharko da, 
«Ondasun edo eskubide motaren gakoa» eremuan (102. posizioan) jarritako gakoaren 
arabera:

*  «Ondasun edo eskubide motaren gakoa» eremuan (102. posizioan) «C» jarri bada: 
zein egunetan errebokatu den baimena, ordezkaritza, xedatze-ahalmena edo 
onuradunaren posizioa, edo zein egunetan utzi zaion izateari banku zein kreditu 
kontuaren titular edo titular erreal.

*  «Ondasun edo eskubide motaren gakoa» eremuan (102. posizioan) «V» edo «I» jarri 
bada: zein egunetan eskualdatu edo iraungi den baloreen eta IKEetako akzio edo 
partaidetzen gainean aitortutako titulartasuna edo beste edozein motatako titulartasun 
erreala.

*  «Ondasun edo eskubide motaren gakoa» eremuan (102. posizioan) «B» jarri bada: 
zein egunetan eskualdatu edo iraungi den ondasun higiezinen gaineko titulartasuna, 
titulartasun erreala edo eskubide errealak.

*  «Ondasun edo eskubide motaren gakoa» eremuan (102. posizioan) «M» jarri bada: 
zein egunetan eskualdatu edo iraungi den ondasun higigarrien gaineko titulartasuna, 
titulartasun erreala edo eskubide errealak.

*  «Ondasun edo eskubide motaren gakoa» eremuan (102. posizioan) «R» jarri bada: 
zein egunetan eskualdatu edo iraungi den matrikulatuta edo erregistroetan inskribatuta 
dauden ondasun higigarrien gaineko titulartasuna, titulartasun erreala edo eskubideak.

Urteko lau digituak adierazi behar dira, hilaren biak (01etik 12ra), eta egunaren biak 
(01etik 31ra), UUUUHHEE formatuan.

— Posizioak: 432-446.

Izaera: Alfanumerikoa.

Eremuen azalpena: 1. balorazioa: saldoa edo balioa abenduaren 31n; saldoa edo balioa 
iraungitze datan; eskurapen balioa. Aitortutako ondasun eta eskubideen balioa adierazi 
behar da eurotan, edo, dibisa-eragiketak egin direnean, haien kontrabalioa. Orobat, 
aitortutako ondasun edo eskubideari partaide bat baino gehiago lotuta dagoenean, 
zenbatekoa ez da hainbanatuko.

Eremu hau honela banatzen da:

432. Zeinua: eremu alfabetikoa. Saldoa negatiboa bada «N» jarriko da. Beste edozein 
kasutan, eremu honen edukia tarte bat izango da.

433-446. Zenbatekoa: 14 posizioko eremu numerikoa.

Saldoa koma hamartarrik gabe adierazi behar da.

Zenbatekoak eurotan adierazi behar dira.

Eremu hau bitan banatuta dago:

433-444. Saldoaren zati osoa; edukirik ez badu, zeroak jarri behar dira.

445-446. Saldoaren zati hamartarra; edukirik ez badu, zeroak jarri behar dira.

Eremu honetan jarri beharreko zenbatekoa «Ondasun edo eskubide motaren gakoa» 
eremuan (102. posizioan) jarritako balioaren araberakoa izango da:

*  «Ondasun edo eskubide motaren gakoa» eremuan «C» jarri bada: abenduaren 31ko 
saldoa edo kontuaren gaineko titulartasuna, ordezkaritza, baimena, xedatze-ahalmena 
edo titulartasun erreala iraungi edo amaitu den eguneko saldoa.

*  «Ondasun edo eskubide motaren gakoa» eremuan «V» jarri bada: abenduaren 31ko 
saldoa edo aitortutako titulartasuna iraungi den egunekoa.

Balorazioa Ondarearen gaineko Zergari buruzko ekainaren 11ko 2/2018 Foru Arauan 
ezarritako erregelen arabera eman beharko da.

*  «Ondasun edo eskubide motaren gakoa» eremuan «I» jarri bada: abenduaren 31ko 
likidazio balioa edo aitortutako titulartasuna edo titulartasun erreala iraungi den 
egunekoa.

Balorazioa Ondarearen gaineko Zergari buruzko ekainaren 11ko 2/2018 Foru Arauan 
ezarritako erregelen arabera eman beharko da.

*  «Ondasun edo eskubide motaren gakoa» eremuan «S» jarri bada eta «Ondasun edo 
eskubidearen azpigakoa» eremuan (103. posizioan) «1» jarri bada, abenduaren 31ko 
erreskate balioa adieraziko da. «Ondasun edo eskubidearen azpigakoa» eremuan (103-
128 posizioa) «2» jarri bada, aldi baterako edo bizi arteko errentaren abenduaren 31ko 
kapitalizazio balioa adieraziko da.

Balorazioa Ondarearen gaineko Zergari buruzko ekainaren 11ko 2/2018 Foru Arauan 
ezarritako erregelen arabera eman beharko da.

*  Ondasun edo eskubide motaren gakoa» eremuan «B» jarri bada eta «Ondasun edo 
eskubidearen azpigakoa» (103. posizioa) «1» bada, ondasun higiezinaren eskurapen 
balioa adieraziko da, ordaindutako zergak barne, halakorik bada.

«Ondasun edo eskubidearen azpigakoa» eremuan (103. posizioan) «2», «3» edo «4» 
jarri bada, abenduaren 31ko balioa adierazi beharko da, Ondarearen gaineko Zergari 
buruzko ekainaren 11ko 2/2018 Foru Arauan ezarritako erregelen arabera.

Aitortutako zenbatekoak, salbu eta «Ondasun edo eskubide motaren gakoa» eremuan 
«B» dutenak eta «Ondasun edo eskubidearen azpigakoa» eremuan «1» daramatenak, 
aitorpenaren ekitaldikoak dira.

*  Ondasun edo eskubide motaren gakoa» eremuan «M» jarri bada eta «Ondasun edo 
eskubidearen azpigakoa» (103. posizioa) «1» bada, ondasun higigarriaren eskurapen 
balioa adieraziko da, ordaindutako zergak barne, halakorik bada.

«Ondasun edo eskubidearen azpigakoa» eremuan (103. posizioan) «2» edo «3» jarri 
bada, abenduaren 31ko balioa adierazi beharko da, Ondarearen gaineko Zergari buruzko 
ekainaren 11ko 2/2018 Foru Arauan ezarritako erregelen arabera.

Aitortutako zenbatekoak, salbu eta «Ondasun edo eskubide motaren gakoa» eremuan 
«M» dutenak eta «Ondasun edo eskubidearen azpigakoa» eremuan «1» daramatenak, 
aitorpenaren ekitaldikoak dira.

*  Ondasun edo eskubide motaren gakoa» eremuan «R» jarri bada eta «Ondasun edo 
eskubidearen azpigakoa» (103. posizioa) «1» bada, ondasun higigarriaren eskurapen 
balioa adieraziko da, ordaindutako zergak barne, halakorik bada.

«Ondasun edo eskubidearen azpigakoa» eremuan (103. posizioan) «2» edo «3» jarri 
bada, abenduaren 31ko balioa adierazi beharko da, Ondarearen gaineko Zergari buruzko 
ekainaren 11ko 2/2018 Foru Arauan ezarritako erregelen arabera.

Aitortutako zenbatekoak, salbu eta «Ondasun edo eskubide motaren gakoa» eremuan 
«R» dutenak eta «Ondasun edo eskubidearen azpigakoa» eremuan «1» daramatenak, 
aitorpenaren ekitaldikoak dira.

— Posizioak: 447-461.

Izaera: Alfanumerikoa.

Eremuen azalpena: 2. balorazioa: eskualdaketaren zenbatekoa edo balioa: azken 
hiruhilekoko batez besteko saldoa.

Aitortutako ondasun eta eskubideen balioa adierazi behar da eurotan, edo, dibisa-
eragiketak egin direnean, haien kontrabalioa. Orobat, aitortutako ondasun edo 
eskubideari partaide bat baino gehiago lotuta dagoenean, zenbatekoa ez da 
hainbanatuko.

Eremu hau honela banatzen da:

447. Zeinua: eremu alfabetikoa. Saldoa negatiboa bada «N» jarriko da. Beste edozein 
kasutan, eremu honen edukia tarte bat izango da.

448-461. Zenbatekoa: 14 posizioko eremu numerikoa.

Zenbatekoa koma hamartarrik gabe adierazi behar da.

Zenbatekoak eurotan adierazi behar dira.

Eremu hau bitan banatuta dago:

448-459. Saldoaren zati osoa; edukirik ez badu, zeroak jarri behar dira.

460-461. Saldoaren zati hamartarra; edukirik ez badu, zeroak jarri behar dira.

Eremu hau bete beharko da baldin eta:

*  «Ondasun edo eskubidearen jatorria» eremuan (423. posizioan) «C» jarri bada eta 
«Ondasun edo eskubide motaren gakoa» (102. posizioan) «B» jarri bada. Kasu horretan, 
ondasun higiezinaren gaineko titulartasuna edo titulartasun erreala edo haren gaineko 
eskubide erreala eskualdatzeko zenbatekoa edo balioa adieraziko da.

*  «Ondasun edo eskubidearen jatorria» eremuan (423. posizioan) «C» jarri bada eta 
«Ondasun edo eskubide motaren gakoa» (102. posizioan) «M» jarri bada. Kasu horretan, 
ondasun higigarriaren gaineko titulartasuna edo titulartasun erreala edo haren gaineko 
eskubidea eskualdatzeko zenbatekoa edo balioa adieraziko da.

*  «Ondasun edo eskubidearen jatorria» eremuan (423. posizioan) «C» jarri bada eta 
«Ondasun edo eskubide motaren gakoa» (102. posizioan) «R» jarri bada. Kasu horretan, 
matrikulatuta edo erregistroan inskribatuta dagoen ondasun higigarriaren gaineko 
titulartasuna edo titulartasun erreala edo haren gaineko eskubidea eskualdatzeko 
zenbatekoa edo balioa adieraziko da.

*  «Ondasun edo eskubidearen jatorria» eremuan (423. posizioan) «A» edo «M»» jarri 
bada eta «Ondasun edo eskubide motaren gakoa» (102. posizioan) «C» jarri bada. Kasu 
horretan, aitortzen den ekitaldiko azken hiruhilekoan kontuak izan duen batez besteko 
saldoa adieraziko da.

— Posizioak: 462.

Izaera: Alfabetikoa.

Eremuen azalpena: Baloreen adierazpen gakoa.                

«Ondasun edo eskubide motaren gakoa» eremuan (102. posizioan) «V» edo «I» jarri 
denean bakarrik beteko da eremu hau.

Gako hauetako bat jarri behar da:

A.  Kontuko idatzoharren bitartez adierazitako baloreak.

B.  Kontuko idatzoharren bitartez adierazi gabeko baloreak.           

— Posizioak: 463-474.

Izaera: Numerikoa.

Eremuen azalpena: Balore kopurua.

«Ondasun edo eskubide motaren gakoa» eremuan (102. posizioan) «V» edo «I» jarri 
denean bakarrik beteko da eremu hau.

Adieraziko da zenbat akzio, partaidetza edo baloreren gainean ageri den edozein 
motatako aitortzaile izaera.   

Eremu hau bitan banatzen da:

463-472. Baloreen zati osoa.

473-474. Baloreen zati hamartarra (edukirik ez badu, zeroak jarriko dira).

— Posizioak: 475.

Izaera: Alfabetikoa.

Eremuen azalpena: Ondasun higiezin edo higigarri motaren gakoa.

«Ondasun edo eskubide motaren gakoa» eremuak (102. posizioak) «B» balioa hartzen 
duenean: adierazi behar da zein motatako ondasun higiezinaren gainean aitortu den 
titulartasuna, titulartasun erreala edo eskubide erreala.

U: Hiri-lurrekoa.

R: Landa-lurrekoa.

«Ondasun edo eskubide motaren gakoa» eremuak (102. posizioak) «M» balioa hartzen 
duenean: adierazi behar da zein motatako ondasun higigarriaren gainean aitortu den 
titulartasuna, titulartasun erreala edo eskubide erreala.

F: Eskudirua.

P: Harri eta metal bitxiak.

J: Bitxiak eta larruak.

A: Arte-gaiak eta zaharkinak.

C: Emakida administratiboak.

D: Jabetza intelektualaren eta industrialaren eskubideak.

N: Kontratuzko aukerak.

V: Moneta birtualak.

O: Eduki ekonomikoko beste ondasun eta eskubide batzuk.

«Ondasun edo eskubide motaren gakoa» eremuak (102. posizioak) «R» balioa hartzen 
duenean: adierazi behar da zein motatako ondasun higigarriaren gainean aitortu den 
titulartasuna, titulartasun erreala edo eskubide erreala.

V: Ibilgailuak.

E: Itsasontzi eta aireontziak.

J: Bitxiak eta larruak.

A: Arte-gaiak eta zaharkinak.

C: Emakida administratiboak.

D: Jabetza intelektualaren eta industrialaren eskubideak.

N: Kontratuzko aukerak.

O: Eduki ekonomikoko beste ondasun eta eskubide batzuk.

— Posizioak: 476-480.

Izaera: Numerikoa.

Eremuen azalpena: Partaidetza portzentajea.

Baldin eta aitortutako ondasun edo eskubidearen gainean hainbat subjektu pasibo ageri 
badira «Aitortza-ilearen izaeraren gako» berberarekin (76. posizioa), aitortzaile 
bakoitzaren partaidetza portzentajea adieraziko da.

Eremu hau honela banatzen da:

476-478. Portzentajearen zati osoa. Edukirik ez badu, zeroak jarriko dira.

479-480. Portzentajearen zati hamartarra. Edukirik ez badu, zeroak jarriko dira.

Kontuak, baloreak, aseguruak, errentak, ondasun higiezinak, ondasun higigarriak edo 
azken bi horien gaineko eskubide errealak aitortzaile bakarra badu «Aitortzailearen 
izaeraren gako» berberarekin (76. posizioa), eremu hau betetzean 100 jarriko da zati 
osoan, eta 00 zati hamartarrean.

— Posizioak: 481-482.

Izaera: Alfabetikoa.

Eremuen azalpena: Erregistroko herrialdearen kodea.

«Ondasun edo eskubide motaren gakoa» eremua (102. posizioa) «R» denean bakarrik 
bete behar da eremu hau. Horrelakoetan, ondasun higigarriak edo horien gaineko 
eskubideak erregistratuta dauden herrialdeari dagokion kodea jarriko da.       

Herrialdea edo lurraldea identifikatzeko, abenduaren 14ko 567/2016 Foru Aginduaren III. 
eranskinean herrialde eta lurraldeei dagokienez ageri diren kode alfabetikoak erabiliko 
dira.

— Posizioak: 483-500.

Izaera: Alfanumerikoa.

Eremuen azalpena: Matrikularen zenbakia / Erregistroko inskripzioa.

«Ondasun edo eskubide motaren gakoa» eremua (102. posizioa) «R» denean bakarrik 
bete behar da eremu hau. Horrelakoetan matrikularen edo erregistroko inskripzioaren 
zenbakia jarriko da.

*  Zenbateko guztiak positiboak izango dira.

*  Edukirik ez duten eremu numerikoak zeroz bete behar dira.

*  Edukirik ez duten eremu alfanumeriko edo alfabetikoak zuriuneak izango dira.

*  Eremu numeriko guztiak eskuinaldera lerrokatuko dira, eta ezkerraldetik zeroz beteko 
dira.

*  Eremuaren azalpenean bestelakorik esaten ez bada, eremu alfanumeriko eta 
alfabetiko guztiak ezkerraldera lerrokatuta bete behar dira, eta eskuinaldetik zuriuneak 
utziko dira. Hizki larriak erabiliko dira, karaktere berezirik gabe eta bokaletan azenturik 
jarri gabe.

